
Ish-ministre e Thagit dhe deputete e PDK-s&, kush éshté
Justina Shiroka-Pula, kandidatja e propozuar nga Albin Kurti
pér presidente

06/10/2026 23:20

Justina Shiroka-Pula, e propozuar nga kryeministri i Kosovés Albin Kurti pér presidente,

éshté ekonomiste dhe akademike, e cila ka ushtruar edhe funksione politike e
institucionale.

Shiroka-Pula né vitin 2025 éshté zgjedhur kryetare e Akademisé sé Shkencave dhe
Arteve 18 Kosovés (ASHAK), duke u béré gruaja e paré qé udhéheq kété institucion, té
themeluar né vitin 1975. Né kété detyré ajo pasoi akademikun Mehmet Kraja.

Ajo shkollimin fillor dhe t& mesém e ka pérfunduar né Prishting, ndérsa né vitin 1976 ka
diplomuar né Fakultetin Ekonomik té Universitetit té Prishtinés.

Studimet pasuniversitare né fushén e teorisé dhe politikés sé zhvillimit ekonomik i ka
pérfunduar né vitin 1984 né Fakultetin e Shkencave Ekonomike té Universitetit t&
Zagrebit.

Shiroka-Pula ka kryer doktoraturén né Universitetin e Prishtinés me tezén e doktoratés
me titull “Investimet demografike dhe zhvillimi ekonomik i Kosovés”.

Karrierén profesionale e ka nisur né Bankén Popullore 1€ Kosovés, ndérsa né vitin 1978
ka filluar punén si ligjéruese né Fakultetin Ekonomik.

Sipas biografisé sé publikuar nga ASHAK, ajo ka ndjekur edhe studime pasdoktorale né
Universitetin e Linzit né Austri dhe né& Universitetin e Arizonés né Shtetet e Bashkuara té
Amerikés, si dhe ka kryer trajnime t& ndryshme profesionale né universitete té
ndryshme ndérkombétare.

Pas pérfundimit té luftés, Shiroka-Pula &shté angazhuar edhe né shogériné civile,
kryesisht né fushén e fuqizimit té grave, barazisé gjinore, zhvillimit t& bizneseve dhe
ndérmarrésisé.

NE politiké, ajo ka shérbyer si ministre e Energjisé dhe Minierave té Kosovés nga viti
2008 deri né vitin 2011. M& pas, nga viti 2011 deri né vitin 2014, ka gené deputete e
Kuvendit té Kosovés.

Tashmé, emri i saj éshté propozuar nga kryeministri Albin Kurti pér postin e presidentes
sé Republikés sé Kosovés, né kuadér té pérpjekjeve pér zgjedhjen e kreut 1& ri té shtetit.

